
Listening comprehension 1 

Class objective: I am able to understand the Audio and answer the questions in 
Tamil.  

Concept A: Listen to the audio and answer the questions. 

https://drive.google.com/file/d/1Dl7sC-dXEP5pyN_oTzIncE9yywUwdjKH/view?
usp=drivesdk 

வெறும் பத்து ரூபாய் நோட்டு 

ஒரு ஊரில் முதும் பெரும் வயோதிகரான ஒரு பண்ணையார் தன் 
மூன்று ஆண் மகவுகளுடன் வாழ்ந்து வந்தார். வயது மூப்பின்  
காரணமாக அவரால் சரிவர பண்ணையம் செய்ய இயலவில்லை. 
அதனால், தன் பண்ணைய நிர்வாகத்தை தன் மூன்று மகன்களில் 
ஒருவருக்கு கொடுக்க முன் வந்தார். ஆனால், யாருக்கு அந்த 
பொறுப்பைக் கொடுப்பது என்ற கேள்வி மனதுள் எழுந்தது. ஏனெனில், 
மூன்று பேரில் ஒருவருக்கு மட்டும் பொறுப்பு கொடுத்தால் மற்ற 
இருவருக்கும் மனக்கசப்பு வரும். மூன்று பேருக்குமே பொறுப்பைக் 
கொடுப்பதும் சாத்தியமில்லை. இந்த குழப்பத்திற்கு தீர்வாக ஒரு 
முடிவெடுத்தார். ஒரு போட்டியின் மூலம் மூவரில் ஒருவரை 
தேர்ந்தெடுப்பது என்று தீர்மானித்து தன் மகன்களை அழைத்தார். 
அவர்களை பார்த்து, “பிள்ளைகளே வயது மூப்பின் காரணமாக என்னால் 
பண்ணையம் செய்ய இயலவில்லை. அதனால், உங்களில் ஒருவருக்கு 
அந்த பொறுப்பை கொடுக்க எண்ணியுள்ளேன். அந்த ஒருவர் யார் 
என்பதை முடிவு செய்ய ஒரு போட்டி வைத்துள்ளேன். அதில் யார் 
வெல்கிறார்களோ அவர்களே அடுத்த பண்ணையாராக பொறுப்பேற்பர்”, 
என்றார். மகன்களும் ஆவலோடு “சொல்லுங்கள் அப்பா… செவ்வனே 
செய்கிறோம்” ,என்றனர்.  

பண்ணையார் தன் மகன்களை தன் விவசாய பூமிக்கு அழைத்துச் 
சென்றார். அங்கே சிறிய அளவிலான மூன்று புதிய குடில்கள் இருந்தன. 
அதில் ஒன்றின் கதவை திறந்து மகன்களுக்கு காண்பித்தார்  
பண்ணையார். 'பிள்ளைச்செல்வங்களே 10x10 என்ற அளவிலுள்ள இந்த 
மூன்று சிறிய குடிசைகளும் இந்த போட்டிக்காக புதிதாக 
கட்டப்பட்டுள்ளன. உங்கள் ஒவ்வொருவருக்கும்  ஒரு குடில் தரப்படும். 
அதோடு ஒரு பத்து ரூபாயையும் தருவேன். நீங்கள் அந்த பத்து 
ரூபாயைக் கொண்டு ஏதாவது ஒரு பொருள் வாங்கி அந்தப் பொருளால் 
இந்த காலி அறை முழுதும் நிரப்ப வேண்டும். நான் கொடுக்கும் அந்த 
பத்து ரூபாயை மட்டும் தான் இதற்காக செலவிட வேண்டும். இதில் 
எவர் உதவியையும் நீங்கள் எதிர்பார்க்கக்கூடாது. செலவுக்கான 
கணக்கையும் ரசீதுகளையும் என்னிடம் ஒப்படைக்க வேண்டும். இந்தப் 
பணியை நாளை சூரிய உதயத்திற்குள்.செய்து முடிக்க வேண்டும். எவர் 
இதை திறம்பட சாதிக்கிறார்களோ அவரே வெற்றியாளர்”, என்றார். 

https://drive.google.com/file/d/1Dl7sC-dXEP5pyN_oTzIncE9yywUwdjKH/view?usp=drivesdk
https://drive.google.com/file/d/1Dl7sC-dXEP5pyN_oTzIncE9yywUwdjKH/view?usp=drivesdk























